
...CHARLIE HEBDO NAIZ, astekariaren aur-
kako erasotik landa. Aitor dut nire ironia-
rako joera formateatu zutela denboran
Caburen edo Wolinskiren marrazkiek.
Ondorioez axolatu gabe idazteko eta pen-
tsatzeko jaidura itsu horretan tematzeko
ausardia edo inkontzientzia zor diegu
askok. Urtarrilaren 7an agituak inarrosi
gintuen Baionako Herri Etxearen maldan
biltzera bultzatuz.

Sarraskiaren ildotik amalgamak eta men-
deku nahikundeak ekidin ezinak dira. Tele-
bistako irudi errepikakorrek burtzoroa haz-
ten dute eta menturaz zenbaitengan
hiltzaileen balentria morbidoen imitatzeko

gutizia pizten. Euskaldunok badakigu zelan
eta nondik elikatzen den terrorismoa eta
lanjer handienean dena ekintzaileen jatorriz-
ko jendartea dela, kuzkurtua, uzkurtua, sala-
tzen, deitoratzen, gertatutakoa zalantzan
jartzea (auto)debekatzen, haurride arabia-
rrarena aldion, musulmanak izan ala ez izan.

Batasun sakratuaren izenean, ur zitalaren
antzera, izua isuri da herritarren larruko
poroetan barna Errepublikaren gerra kan-
tak ozenduz behingoz gu trin-
koa bihurtzeraino. Etorkizuna
zalantzan dator. 

Houellebecq ez da mehatxa-
tu bakarra. n

ZER JATORRAK ziren Podemos-ekoak! Oroitzen?
Haien buruzagiak Iruñeko Herriko Tabernan min-
tzaldia emana zuen. Eta sinesten zuten Guardia Zibi-
la Euskal Herriko droga trafikoan nahasirik ibilia zela
80ko hamarkadan. Eta presoen sakabanaketaren
aurka zeuden. Eta elkarrizketaren alde. Eta, bere-
bereziki, kaka-kaka eginak zeuzkaten Espainiako
alderdi nagusiak, PP sugea nahiz
PSOE zizarea, inkestetan goraka eta
goraka, Trantsizioaren erregimen
zirtzila kolokan jartzeraino. Hainber-
tze urtez solaskiderik aurkitu ezinean
ibili ondoan, azkenean, lagun bat-
edo, non eta etsaiaren habian.

Nafarroarako ere, Pablo Iglesia-
sen neska-mutilen agerpena ez zen
begi txarrez ikusi. 30 urte UPNren
eta PSNren uztarpean egon ondoan,
aldaketa urte zen hurrengoa. Naba-
rrismo antieuskalduna agintetik eraistekoa. Aro
berriari hasiera ematekoa. Hori guztia, noren eskutik?
Gehien sufritutakoenetik. Antolatuenetik. Abertza-
leenetik. Nagusiki, bederen. Tira, bidelagun gehiago-
ren eskua beharko zen, kontuak ongi atera zitezen.
Gatz espainol pixka bat, entsalada gehienbat euskal-
dunean. Madrili begirako lau txoro horiek ongi eto-
rriak izanen ziren, PSN ahultzeko izanen bazen.

Navarrometroa etorri zen, ordea. UPNkoen artean

ez ezik bertze batzuengan ere eragin zuen bihotze-
koa. Podemos Nafarroako lehen indarra! Posible ote?
Bigarren jotzen zirenak, hirugarren. Eta liderraren
itzalaz baliaturik, beren burua egiteko erabakigarrie-
tan ikusten zutenak, bazterrera. Nolatan halakorik?
Politikariek, agerian, ez zioten sinesgarritasun handi-
rik eskaini delako inkestari. Sarean, bizkitartean, airez

aire zebiltzan auhenak eta deitoreak,
abertzaletasuna herrialde honetan
baraturik ikustean.

Nafarroatik kanpoko hego euskal
herrietan ez zen hainbertzeko kezka-
rik agertu. Azken batez, gauzak
Navarrometroak iragarri bezala gerta-
tuta ere, hain harritzekoa ote zen?
Hain dira xelebreak nafar horiek!

Azken Euskobarometroak zapart egin
du. Hari sinestera, Podemos zer eta
bigarren indarra gerta liteke Euskadin,

hurrengo hauteskundeetan. Lehenbizikotik gertu-gertu
eta orain arteko bigarrena gehien sufritutakoak. Antola-
tuenak. Abertzaleenak  hirugarren postura bidalita.
Araban gailen. Eta Gipuzkoan –non eta Gipuzkoan–
orain arteko irabazleen parez pare.

Goizetik arrats, Podemosekoak ez dira
hain jatorrak. Podemosekoak, orain,
Madrilen azken asmakizuna dira, abertza-
letasuna ahultzeko. n

Azken asmakizuna

Aingeru Epaltza
IDA Z L E A �

UPNkoen artean ez
ezik bertze batzuengan
ere eragin zuen
bihotzekoa. Podemos
Nafarroako lehen
indarra! 
Posible ote?

Itxaro
Borda
�

IDA Z L E A

JO
SU

SA
N

T
E

ST
E

B
A

N

D
A

N
I

B
LA

N
C

O

Ni ere…


